
Semasa perjalanan pulang dari sesi #TinjauMOF di Jempol,
Negeri Sembilan, YB Senator Tengku Datuk Seri Utama Zafrul
Tengku Abdul Aziz telah mengadakan lawatan terakhir ke Pusat

Tanaman Hidroponik Kg. Sawah Liat, Terachi, Kuala Pilah.

Di sana, beliau telah diberi taklimat oleh Encik Salim Latif dan
En Mazlan Kasim mengenai projek tanaman hidroponik atau
‘sayur bermeja’ yang diusahakan mereka. Buat masa ini,
tanaman ditumpukan kepada penanaman sayur sawi yang
dijual kepada penduduk setempat.

Hasrat mereka adalah untuk meluaskan pengeluaran tanaman

dan merancakkan perniagaan ke pasaran yang lebih besar. Di
bawah #Belanjawan 2021, Kerajaan telah menekankan betapa
pentingnya industri pertanian dalam memastikan keselamatan
makanan negara terus terjamin. Buat usahawan tani di luar
sana, selain dari pelbagai skim pembiayaan perniagaan, anda
juga boleh memohon bantuan khusus seperti Program Ladang
e-Satelit dengan peruntukan RM10 juta untuk pembelian
peralatan pertanian berasaskan ‘Internet of Things’ termasuk
dron.

